
            Қазақстан Республикасы Үкіметінің

                                                                               2011 жылғы «    »             







             №        қаулысымен 

                                                                           бекітілген

Қазақстан Республикасындағы патронаттық тәрбиелеу туралы 

ереже

1. Жалпы ережелер


1. Осы Қазақстан Республикасындағы патронаттық тәрбиелеу туралы ереже (бұдан әрі — Ереже) «Неке (ерлі-зайыптылық) және отбасы туралы» Қазақстан Республикасының Кодексіне (бұдан әрі — Кодекс) сәйкес әзірленді және кәмелетке толмаған жетім балалар мен ата-анасының қамқорлығынсыз қалған балаларды (бұдан әрі — бала (балалар)) патронаттық тәрбиешілердің отбасыларына берудің құқықтық негіздерін анықтайды.


2. Патронат нысанындағы қорғаншылық немесе қамқоршылық балаға (балаларға), оның ішінде білім беру, медициналық немесе басқа ұйымдағы балаға (балаларға) да белгiленеді.


3. Патронаттық тәрбиеші — қорғаншылық және қамқоршылық жөніндегі функцияларды жүзеге асыратын органдардың (бұдан әрі — орган) баланы (балаларды), оның ішінде білім беру, медициналық немесе басқа ұйымдардағы баланы (балаларды) патронаттық тәрбиелеуге беру туралы шарттың негізінде  тәрбиелеуге берілген адам. 


4. Патронаттық тәрбиелеуге ата-анасының қамқорлығынан айырылған және жеке тұлғалардың қамқорлығында (қорғаншылығында) болмаған бала (балалар) беріледі.


5. Патронаттық тәрбиешіге тәрбиелеуге берілетін балалардың жалпы саны бір отбасының балаларына байланысты жағдайларды қоспағанда, үш баладан көп еместі құрайды.


6. Баланы (балаларды) патронаттық тәрбиелеуге беру отбасылық тәрбиелеуді қамтамасыз ету үшін баланың (балалардың) мүдделерінен шыға отырып жүзеге асырылады.


7. Органдар патронаттық тәрбиелеуге берілетін әрбір қабылданған баланың (балалардың) құқықтары мен заңды мүдделерін қорғау мақсатында   патронаттық тәрбиешілерге әлеуметтік, педагогикалық, психологиялық көмек көрсетеді.


8. Органдар баланы (балаларды) асырап-бағу, тәрбиелеу және оқыту жағдайларына бақылауды жүзеге асырады, патронаттық тәрбиешілердің қызметіне талдау жасайды.

2. Балаларды патронаттық тәрбиелеуге беруді ұйымдастыру


9. Баланы (балаларды) патронаттық тәрбиелеуге алуға тiлек бiлдiрген тұлға (патронаттық тәрбиешi) мен орган арасында жасалатын баланы (балаларды) тәрбиелеуге беру туралы шарт: 


1) баланы асырап-бағу, тәрбиелеу және оқыту жағдайларын; 

2) патронаттық тәрбиешiлердiң құқықтары мен мiндеттерiн; 

3) органның патронаттық тәрбиешiлерге қатысты мiндеттерiн; 

4) шартты тоқтатудың негiздерi мен салдарын қамтиды.


Патронаттық тәрбиелеуге берілген әрбір балаға (балаларға) жеке (дербес) шарт жасалады.


Баланы (балаларды) патронаттық тәрбиелеуге беру туралы шарттың мерзімі аяқталған жағдайда баланың (балалардың) отбасында болу мерзімдерін ұзарту патронаттық тәрбиелеу туралы жаңа шарттың негізінде жүргізіледі.


10.  Баланы (балаларды) патронаттық тәрбиелеуге беретін ұйым:


1) патронаттық тәрбиелеуге беру бойынша ұйымның тәрбиеленушісі болып табылатын баламен (балалармен) дайындық жұмысын жүргізеді;


2) оның сәтті әлеуметтенуіне ықпал етеді;


3) баланы (балаларды) патронаттық тәрбиелеуге беру үшін құжаттар дайындауды жүзеге асырады;


4) патронаттық тәрбиешілер болуға тілек білдірген тұлғаларды дайындауды жүзеге асырады;


5) осы ұйымның тәрбиеленушісі болып табылатын баланы (балаларды) патронаттық тәрбиелеуге беруді жүзеге асырады;


6) патронаттық тәрбиешіге ұйымдастырушылық-әдістемелік, психологиялық-педагогикалық көмек көрсетеді;


7) патронаттық тәрбиелеуге берілген балаларды есепке алуды жүргізеді.


11. Баланы (балаларды) патронаттық тәрбиелеуге беру туралы шартты мерзiмiнен бұрын бұзуға:


1) дәлелдi себептер (сырқаттану, отбасылық немесе материалдық жағдайдың өзгеруi, баламен өзара түсiнiстiктiң болмауы, балалар мен басқалардың арасындағы шиеленiстi қарым-қатынастар) болған кезде патронаттық тәрбиешiлердiң бастамашылығы бойынша;


2) баланы асырап-бағу, тәрбиелеу және оқыту үшiн қолайсыз жағдайлар пайда болған кезде органның бастамашылығы бойынша;


3) баланың (балалардың) ата-анасына қайтарылып берiлген немесе баланы (балаларды) асырап алған жағдайларда мүмкiн болады.


12. Патронаттық тәрбиешілер тұрғылықты жерінің өзгергені туралы органды күнтізбелік он күн ішінде хабарлайды.

3. Баланы (балаларды) патронаттық тәрбиелеуге беру


13. Орган баланы (балаларды) патронаттық тәрбиешiлерге тәрбиелеуге беру кезiнде оның этникалық шыққан тегiн, белгiлi бiр дiнге және мәдениетке қатысын, ана тiлiн, тәрбиелеуде және оқытуда сабақтастықты қамтамасыз ету мүмкіндігін ескере отырып, баланың мүддесiн басшылыққа алады. 

14. Он жасқа толған баланы (балаларды) патронаттық тәрбиешiлерге беру тек оның жазбаша келісімімен жүзеге асырылады.


15. Баланы (балаларды) патронаттық тәрбиешiлерге тәрбиелеуге беру патронаттық тәрбиеші мен бала (балалар) арасында алименттік және мұрагерлік құқықтық қарым-қатынастардың пайда болуына әкеп соқпайды.


16. Баланы (балаларды) патронаттық тәрбиешiлерге шарт бойынша беру үшiн алдын ала таңдау органмен келiсiм бойынша жүзеге асырылады.


17. Отбасында патронаттық тәрбиелеудегі баланы (балаларды) асырап алуға беру кезінде бұл баланы (балаларды) асырап алуға басымдық құқық отбасында тілектері ескере отырып тәрбиеленетін бала (балалар) тәрбиеленетін патронаттық тәрбиешіге беріледі.


18. Патронаттық тәрбиешiлерге қорғаншылыққа және қамқоршылыққа берiлген әрбiр балаға (балаларға) ұйымның әкiмшілiгi немесе орган мынадай құжаттарды:

1) баланың (балалардың) тууы туралы куәлiгiн;

2) баланың (балалардың) денсаулығының жай-күйі туралы медициналық анықтаманы және даму тарихының үзіндісiн; 

3) бiлiмi туралы құжатты;

4) баланың (балалардың) ата-ана қамқорлығынан айырылғанын растайтын қайтыс болуы туралы куәлiктің, сот өкiмiнің немесе шешiмiнің,                ата-анасының науқастануы немесе iздестiрiлуi туралы анықтаманың және басқа құжаттардың көшірмелерін;

5) аға-iнiлерiнің және апа-сiңлiлерiнің болуы және тұратын жерлерi туралы ақпаратты;

6) балаға (балаларға) тиесілі мүліктің тізімдемесін және оның сақталуына жауапты тұлғалар туралы мәліметтерді;

7) балада (балаларда) тұрғын үй-жайдың болуын растайтын құжатты;

8) баланың (балалардың) жеке ісінде бар өзге құжаттарды ұсынады.

19. Патронаттық тәрбиешелрге берілген бала (балалар) алименттерге, зейнетақыға, жәрдемақыға және басқа әлеуметтiк төлемдерге құқықты, сондай-ақ тұрғын үй-жайға меншік құқығын немесе тұрғын үй-жайды пайдалану құқығын сақтайды. Тұрғын үй-жайы болмаған кезде бала (балалар) Қазақстан Республикасының тұрғын үй заңнамасына сәйкес тұрғын үй алуға құқығы бар. Балаға (балаларға) тиесілі ақша қаражаттарының және басқа мүліктің сақталуы патронаттық тәрбиелеу туралы шарттың әрекет ету уақытысында патронаттық тәрбиешіге жүктеледі. 

20. Патронаттық тәрбиешіге мүгедек баланы немесе ата-аналары қайтыс болған (сот тәртібімен қайтыс болды, хабарсыз кетті деп танылғандар) баланы (балаларды) берген кезде патронаттық тәрбиешілерге зейнетақы куәлігі бір мезгілде беріледі және зейнетақыны төлеу мәселесі бойынша аудандық (қалалық) жұмыспен қамту және әлеуметтiк бағдарламалар басқармаларына патронаттық тәрбиешінің тұрғылықты жері бойынша жүгіну тәртібі түсіндіреді. 

21. Егер мүгедектігі немесе асыраушысынан айырылуына байланысты зейнетақы тағайындалмаса, патронаттық тәрбиешілерге зейнетақыға құқықты растайтын құжаттар (ата-аналардың қайтыс болуын растайтын құжаттар, не ата-аналарды хабарсыз кеткен, оларды қайтыс болды жариялау туралы құжаттар, балаға мүгедектікті белгілеу туралы медициналық-оңалту сараптау комиссиясының қорытындысы) беріледі және зейнетақы тағайындау туралы өтініпен аудандық (қалалық) жұмыспен қамту және әлеуметтiк бағдарламалар басқармаларына жүгіну тәртібін түсіндіреді.

22. Патронаттық тәрбиешінің облыстан, республикалық маңызы бар қаладан, астанадан тысқары жерге тұрақты тұрғылықты жерге көшкен жағдайда патронаттық тәрбиелеу туралы шарт бұзылады.

23. Көрсетілген құжаттар баланы (балаларды) патронаттық тәрбиелеуге беру туралы шартты жасасқаннан кейін патронаттық тәрбиешілерге тікелей беріледі.

24. Теріс қорытынды және оған негізделген баланы (балаларды) патронаттық тәрбиелеуге беру туралы шартты жасаудан бас тарту кезінде өтініш иесіне барлық құжаттар қайтарылады.

25. Баланы (балаларды) 16 жасқа толғанда еңбекке орналастырған жағдайда шарт ол кәмелетке толғанша әрекет етуін жалғастырады.

26. Патронаттық тәрбишілерге берілген бала (балалар), сондай-ақ Кодекске сәйкес өзге құқықтарды иеленеді.

3. Патронаттық тәрбиешілер

27. Патронаттық тәрбиешілерді іріктеуді қорғаншылық және қамқоршылық жөніндегі функцияларды жүзеге асыратын органдар жүзеге асырады.

28. Патронаттық тәрбиешiлер:

1) туған ата-аналарды;

2) сотпен әрекетке қабiлетсiз немесе әрекетке қабiлеті шектеулi деп танылған адамдарды;


3) сотпен ата-аналық құқықтарынан айрылған немесе сотпен ата-аналық құқықтары шектелген адамдарды;


4) Кодекспен жүктелген мiндеттердi дұрыс атқармағаны үшiн қорғаншы (қамқоршы) мiндеттерін орындаудан шеттетiлгендердi;


5) бұрынғы асырап алушыларды, егер бала асырап алу сотпен олардың кiнәсi бойынша жойылса;


6) денсаулық жай-күйі бойынша баланы тәрбиелеу жөнiндегi мiндеттерді орындамайтын тұлғаларды;


7) жүгіну кезінде өтелмеген соттылығы бар тұлғаларды;


8) жүгіну кезінде тұрақты тұрғылықты жері, сондай-ақ баланың (балалардың) тұруы үшін жарамды тұрғын үй-жайы жоқ тұлғаларды қоспағанда, тек кәмелетке толған екі жыныстағы тұлғалар болып табылады.



29. Органдар кәмелетке толмағандарды бейімдеу орталықтарына түскен баланы (балаларды) уақытшаберу үшін тұрақты патронаттық тәрбиешілерді іріктеуді жүзеге асырады.



30. Балаға (балаларға) патронаттық тәрбиешіні тағайындау кезінде патронаттық тәрбиешінің адамгершілік және өзге жеке қасиеттері, оның патронаттық тәрбиеші міндеттерін орындауға қабілеті, патронаттық тәрбиеші мен бала (балалар) арасындағы қарым-қатынас, патронаттық тәрбиеші отбасы мүшелерінің балаға (балаларға) қарым-қатынасы, сондай-ақ бұл мүмкін болса, баланың (балалардың) өізің тілегі ескеріледі.



31.  Баланы (балаларды) патронаттық тәрбиелеуге беру туралы шартты жасау мәселесін мынадай құжаттар:


1) адамның патронаттық тәрбиешi болғысы келетiнi туралы өтiнiшi;


2) егер баланың (балалардың) патронаттық тәрбиешiсі болуға тiлек бiлдiрген адам некеде тұратын болса, жұбайының келiсiмi;


3) патронаттық тәрбиешi болғысы келетін тұлғаның денсаулығының жай-күйі туралы анықтамасы;


4) егер патронаттық тәрбиешi болуға тiлек бiлдiрген адам некеде тұратын болса, жұбайының денсаулығынң жай-күйi туралы анықтамасы;


5) баланы (балаларды) тәрбиелеуге үмiткер патронаттық тәрбиешінің өмір сүру жағдайларын зерделеу актiсi;


6) баланы (балаларды) патронаттық тәрбиелеуге алғысы келетін адамның (адамдардың) жұмыс орны, қызметі және лауазымы туралы анықтамасы;


7) патронаттық тәрбиешінің жыл бойғы еңбекақысының көлемі (отбасының жиынтық табысы туралы) туралы анықтамасы;


8) баланы (балаларды) патронаттық тәрбиелеуге алғысы келетін адамда соттылығының жоқтығы (болуы) туралы мәліметтер;


9) органның баланы (балаларды) патронаттық тәрбиелеуге алғысы келетін адамның (адамдардың) ата-аналық құқықтарынан айырылғаны, ата-аналық құқықтарының шектелгені, бұдан бұрын оған Қазақстан Республикасының Заңына сәйкес қорғаншының (қамқоршының), бала асырап алушының міндеттерінен шеттетілгені туралы мәліметтер;


10) органның баланы (балаларды) патронаттық тәрбиелеуге алғысы келетін адамның (адамдардың) оған жүктелген міндеттерді тиісті орындамағаны үшін қорғаншы, қамқоршы міндеттерінен шеттетілгені туралы мәліметтер болған кезде орган шешедi.


32. Патронаттық тәрбиешiлер қамқорлыққа алынушылардың құқықтары мен мүдделерiн кез келген тұлғаларєа қатысты, оның iшiнде сотта, арнайы өкiлеттiксiз қорғайды.


33. Патронаттық тәрбиеші баланың (балаларың) өмірі мен денсаулығына, оның тәрбиеленуіне, психикалық, ақыл-ой дамуына, білім алуына жауапты.


34. Патронаттық тәрбиешiлердің ауруханаға түскен немесе өзге дәлелді себептер бойынша отбасында ұзақ болмаған жағдайда органдар Қазақстан Республикасының заңнамасына сәйкес баланы (балаларды) уақытша тәрбиелеуге орналастыруды қамтамасыз етеді немесе негізгі патронаттық тәрбиеші болмаған уақытта басқа патронаттық тәрбиешімен шарт жасасады.


35. Патронаттық тәрбиешiлердің баланы (балаларды) емдеу ұйымдарына уақытша орналастыру патронаттық тәрбиешінің бұл балаға (балаларға) қатысты құқықтары мен міндеттерінен тоқтатпайды.

5. Патронаттық тәрбиешiлерге берiлген 

баланы (балаларды) асырап-бағу


36. Әрбір баланы (балаларды) асырап-бағу үшін ай сайын ақша қаражаттары Қазақстан Республикасының Үкіметі белгіленген тәртіпте және мөлшерде төленеді.


6. Патронаттық тәрбиелеуге берілген баланың (балалардың) тәрбиеленуіне және асырап-бағылуына бақылау жасау


37. Органдар патронаттық тәрбиешілерге жүктелген баланы (балаларды) асырап-бағу, тәрбиелеу және оқыту бойынша міндеттеріне бақылау жасауды патронаттық тәрбиешінің тұрғылықты жері бойынша Кодекспен және осы Ережемен белгіленген тәртіпте жүзеге асырады.


38. Патронаттық тәрбиелеуге берілген баланы (балалардың) тәрбиеленуіне және асырап-бағылуына бақылау жасау:


1) патронаттық тәрбиелеуге берілген баланы (балаларды) оның тәрбиелену және асырап-бағылу жағдайларын тексеру мақсатында бару;


2)  патронаттық тәрбиелеуге берілген баланы (балаларды) медициналық тексеруден өткізу;


3) патронаттық тәрбиелеуге берілген баланы (балаларды) тәрбиелеу және асырап-ағу үшін материалдық құралдарды патронаттық тәрбиешілердің  пайдаланылуын тексеру түрінде жүргізіледі.


39. Баланы (балаларды) патронаттық отбасыларда асырап-бағу, тәрбиелеу және оқыту жағдайларын зерделеу:


1) әрбір қабылданған баланы (балаларды) тәрбиелеудің бірінші жылында — тоқсанына бір реттен кем емес;


2) баланы (балаларды) тәрбиелеудің кейінгі жылдарында — жырты жылда бір реттен кем емес жүзеге асырылады.

_________________________


